
ԱՄՓՈՓԱԹԵՐԹ
«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ                          ՕՐԵՆՔԻ ՆԱԽԱԳԾԻ
	1. ՀՀ անվտանգության խորհրդի քարտուղար
	11.07.2025թ. 

	
	N /40․89/22698-2025

	 «Ազգային անվտանգության մարմիններում ծառայության մասին» օրենքում (այսուհետ՝ Օրենք) փոփոխություններ և լրացումներ կատարելու մասին օրենքի նախագծի 1-ին (ներկայիս 4-րդ) հոդվածի 1-ին մասով նախատեսվում է Օրենքի 16-րդ հոդվածի  2-րդ մասում «հետախուզական ու հակահետախուզական» բառերը փոխարինել «հակահետախուզական ու սահմանապահ զորքերի հետախուզական» բառերով։ Արդյո՞ք նշված կարգավորումը տարածվելու է արտաքին հակահետախուզական և ռազմական հակահետախուզական ստորաբաժանումների վրա, եթե այո, ապա որոշակիության, ինչպես նաև տարընթերցումներից խուսափելու նպատակով առաջարկում ենք «հետախուզական ու հակահետախուզական» բառերը փոխարինել «հակահետախուզական գործունեություն իրականացնող ու սահմանապահ զորքերի հետախուզական» բառերով, հակառակ պարագայում անհասկանալի է նախորդ նախագծով դրանց տարանջատումը։
	Չի ընդունվել
Հակահետախուզական ստորաբաժանումներ ասելով ինքնին հասկացվում է հակահետախուզական գործունեություն իրականացնող ստորաբաժանումները և նախագծով առաջարկվող ձևակերպմանը լրացուցիչ որոշակիություն հաղորդելու անհրաժեշտությունը բացակայում է: 

	2. ՀՀ արտաքին գործերի նախարարություն
	 28.07.2025թ. 

	
	N 1111/39483-25

	Դիտողություններ և առաջարկություններ չունի։
	

	3. ՀՀ ֆինանսների նախարարություն
	 16.07.2025թ. 

	
	N 01/11-4/16133-2025

	Դիտողություններ և առաջարկություններ չունի։
	

	4. ՀՀ արդարադատության նախարարություն
	15.09.2025թ. 

	
	N /27․2/40410-2025

	1․ Նախագծի 1-ին (ներկայիս 2-րդ) հոդվածի 1-ին մասի 2-րդ կետում առկա «Լիազոր» բառից առաջ անհրաժեշտ է ավելացնել չակերտ կետադրական նշանը։
	Ընդունվել է 
Կատարվել է համապատասխան փոփոխություն։

	[bookmark: _Hlk205824373][bookmark: _Hlk206165329]2․Նախագծի 1-ին (ներկայիս 2-րդ) հոդվածի 1-ին մասի 4-րդ կետով նախատեսվում է «Ազգային անվտանգության մարմինների մասին» օրենքի 14-րդ հոդվածը լրացնել 4-րդ մասով, որի համաձայն՝ Հայաստանի Հանրապետության ազգային անվտանգության ծառայության սահմանապահ զորքերում և հատուկ ստորաբաժանումներում ծառայության կարող է անցնել այն քաղաքացին, որը դատապարտվել է հանցանք կատարելու համար և որի դատվածությունը Հայաստանի Հանրապետության քրեական օրենսգրքով սահմանված կարգով մարվել կամ վերացվել է։ 
Այս առումով գտնում ենք, որ անհրաժեշտ է պարզաբանել, թե արդյոք խոսքը վերաբերում է բոլոր տեսակի հանցագործությունների, օրինակ՝  սահմանադրական կարգի հիմունքների և պետության անվտանգության դեմ ուղղված հանցագործություններին, որը կատարած անձը, ում դատվածությունը մարվել կամ վերացվել է, կարող է արդյոք անցնել աշխատանքի ԱԱԾ սահմանապահ զորքերում և հատուկ ստորաբաժանումներում, թե ոչ։
	Ընդունվել է 
Կատարվել է համապատասխան փոփոխություն։

	2․ Նախագծի 3-րդ (ներկայիս 8-րդ) հոդվածով նախատեսվում է՝  «Ազգային անվտանգության մարմիններում ծառայության մասին» օրենքի 43-րդ հոդվածի 1-ին մասի՝ 
1) 1-ին կետում «մանկավարժական» բառը փոխարինել «կրթական» բառով, իսկ «աշխատանքից» բառից հետո լրացնել «, եթե դա չի խոչընդոտում ծառայողական պարտականությունների կատարմանը» բառերով, 
2) 2-րդ կետը շարադրել հետևյալ խմբագրությամբ՝
«2) զբաղեցնել իր կարգավիճակով չպայմանավորված պաշտոն պետական կամ տեղական ինքնակառավարման մարմիններում, որևէ պաշտոն՝ առևտրային կազմակերպություններում․»,
3) 3-րդ կետից «անձամբ» բառը հանել, իսկ «գործունեությամբ» բառից հետո լրացնել «, ինչպես նաև օժանդակել այդպիսի գործունեություն իրականացնող անձանց» բառերով։
Վերոգրյալ կարգավորման արդյունքում ստացվում է, որ ազգային անվտանգության մարմինների ծառայողն ի թիվս այլնի իրավունք չունի կատարել վճարովի այլ աշխատանք, բացի գիտական, մանկավարժական և ստեղծագործական աշխատանքից, եթե դա չի խոչընդոտում ծառայողական պարտականությունների կատարմանը։ Այս առումով գտնում ենք, որ տվյալ կարգավորման համատեքստում սահմանափակվում է համապատասխան ծառայողի ՀՀ սահմանադրության 43-րդ հոդվածով սահմանված գրական, գեղարվեստական, գիտական և տեխնիկական ստեղծագործության ազատության սահմանադրական իրավունքներն ու օրինական շահերը։ Մասնավորապես՝ «եթե դա չի խոչընդոտում ծառայողական պարտականությունների կատարմանը» ոչ որոշակի ձևակերպման նախատեսումը փաստացի կարող է սահմանափակել համապատասխան ծառայողի գիտական, մանկավարժական և ստեղծագործական աշխատանքով զբաղվելու սուբյեկտիվ իրավունքը։
Վերոգրյալի համատեքստում անհրաժեշտ ենք համարում մեջբերել ՀՀ Սահմանադրության 124-րդ հոդվածի 4-րդ մասը, որի համաձայն՝ Հանրապետության նախագահը չի կարող զբաղեցնել որևէ այլ պաշտոն, զբաղվել ձեռնարկատիրական գործունեությամբ, կատարել վճարովի այլ աշխատանք: Ուստի, ստացվում է, որ գիտական, մանկավարժական և ստեղծագործական աշխատանքով զբաղվելու իրավունքի սահմանափակում նախատեսված է միայն հանրապետության նախագահի համար։
	Չի ընդունվել 
Նախագծով առաջարկվող կարգավորումն իր բնույթով չի սահմանափակում Ազգային անվտանգության մարմինների ծառայողների գիտական, կրթական և ստեղծագործական աշխատանքով զբաղվելու իրավունքը։ Կարգավորումն ուղղված է Ազգային անվտանգության ծառայության շահերի պաշտպանությանը և ծառայողների կողմից ծառայողական պարտականությունների պատշաճ կատարման երաշխավորմանը՝ բացառելով այնպիսի գործունեությունը, որը կարող է խոչընդոտել դրանց իրականացմանը։ Նշված գործունեությունը ծառայողների կողմից պետք է իրականացվի այն տրամաբանությամբ, որպեսզի չխաթարվի Ազգային անվտանգության ծառայության բնականոն գործունեությունը։ Միաժամանակ, «Հանրային ծառայության մասին» օրենքով սահմանված սահմանափակումից որոշակի տարբերակված մոտեցման կիրառումը պայմանավորված է այն հանգամանքով, որ ազգային անվտանգության մարմինների ծառայողների դեպքում առաջնահերթ կարևորություն ունի ծառայողական պարտականություններրի անխոչընդոտ ու ամբողջական իրականացումը, ինչի ապահովումն էլ դրված է առաջարկվող կարգավորման հիմքում։
Հարկ է նաև ընդգծել, որ համանման մոտեցում նախատեսված է նաև «Դատախազության մասին» օրենքի 49-րդ հոդվածի 5-րդ մասում։

	2․ Նույն հոդվածի 1-ին (ներկայիս 8-րդ) մասի 3-րդ կետի դրույթների վերաբերյալ նախ անհրաժեշտ է պարզաբանել և հստակեցնել, թե ինչ ձևով օժանդակման մասին է խոսքը։ Բացի այդ, նշված կետում առկա «բառերով» բառն անհրաժեշտ է փոխարինել «բառերը» բառով:
	Ընդունվել է 
Նշված կետը խմբագրվել է։



